Stranda kommune sine rutinar for å sikre elevane sine rettar etter §9A

Kommunen skal ha eit system som syner korleis ein forvaltar lovbestemmelsane i § 9A. Det betyr at kommunen og skulane  skal ha skrivne rutinar som er tilgjengelege for alle som vender seg til skulen for å få vite korleis skulen forvaltar lovbestemmelsane i §9A.

Når det gjeld den delen av § 9A som handlar om det fysiske miljøet, viser kommunen til HMS- rutinane sine.

Når det gjeld den delen av § 9A- 3  og 9A- 4 som omhandlar det psykososiale miljøet, gjeld følgjande for alle skulane i Stranda kommune:

1. Strategi for førebygging:

· Kommunen har utarbeidd eit ordensreglement som gjer avgrensingar mot uønska åtferd.
· Alle skular har ein skriftleg handlingsplan mot mobbing som seier noko om korleis skulen skal drive førebygging av mobbing og antisosial åtferd. Denne planen blir utdelt i papirformat til nye foreldre og han er og å finne på Pedit-sidene til skulen.
· Kommunen arrangerer tredje kvart år eit kurstilbod på minimum ein halv dag for alle tilsette i undervisningssektoren i kommunen, samt for skulehelsetenesta.

2. Strategi for avdekking av mobbing:

· Alle skulane i kommunen skal årleg gjennomføre ei undersøking blant elevane der omfanget av mobbing vert kartlagt. Dette kan gjerast enten gjennom Elevundersøkinga eller gjennom ei særskilt mobbegransking.
· Mobbing skal vere tema på alle elevsamtalar og alle kontaktmøte med foreldra.
· Dei vaksne som arbeider i skulen skal med jamne mellomrom verte minte på at dei skal vere merksame på mobbing og utestenging både i timar og i friminutt.

3. Strategi når det vert reist spørsmål ved om eleven får oppfylt retten sin til eit godt psyko-sosialt miljø: 

A) Dersom ein tilsett får kjennskap eller mistanke om at ein elev er utsett for mobbing eller  andre krenkande handlingar , skal vedkomande syte for at saka vert undersøkt. Skuleleiinga skal varslast og det skal setjast i verk tiltak i tråd med skulen sin handlingsplan mot mobbing.
B) Dersom ein elev eller ein forelder ber om at tiltak vert sett i verk, skal det avtalast vidare sakshandsaming med den aktuelle elev/føresette. 
Føresette kan alltid krevje at saka vert handsama som enkeltvedtak. 

C) Alle saker under punkt 3 skal registrerast  ved at det vert laga eit skriftleg notat som vert lagt i den aktuelle eleven si mappe på skulen.


4. Skulemiljøutvalet

· Skulemiljøutvalet skal årleg få ei orientering om kommunen/skulen sitt systematiske arbeid for skulemiljøet.
· Skulemiljøutvalet ved den enkelte skule skal ein gong i året drøfte skulen sitt arbeid for å fremje eit godt miljø. Drøftinga skal mellom anna basere seg på resultat frå Elevundersøkinga og andre relevante undersøkingar. På bakgrunn av denne drøftinga kan Skulemiljøutvalet ta initiativ til ulike trivselsfremjande tiltak.




[bookmark: _GoBack]Stranda 07.09.2015
